
Հաստատված է

Հայաստանի Հանրապետության  հանրային ծառայությունները կարգավորող հանձնաժողովի գլխավոր քարտուղարի 2019 թ. օգոստոսի 30-ի N598-ԳՔ հրամանով
ՔԱՂԱՔԱՑԻԱԿԱՆ ԾԱՌԱՅՈՒԹՅԱՆ ՊԱՇՏՈՆԻ ԱՆՁՆԱԳԻՐ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ ՖԻՆԱՆՍԱՏԵԽՆԻԿԱԿԱՆ ԵՎ ԴԻՄՈՒՄՆԵՐԻ ՔՆՆԱՐԿՄԱՆ ՎԱՐՉՈՒԹՅԱՆ  ՏԵԽՆԻԿԱԿԱՆ ԲԱԺՆԻ ԳԼԽԱՎՈՐ ՄԱՍՆԱԳԵՏ

	1.Ընդհանուր դրույթներ

	1.1․ Պաշտոնի անվանումը, ծածկագիրը

Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ Հանձնաժողով) ֆինանսատեխնիկական և դիմումների քննարկման վարչության (այսուհետ՝ Վարչություն) տեխնիկական բաժնի (այսուհետ՝ Բաժին)  գլխավոր մասնագետ (ծածկագիր՝ 43-34.4-Մ2-9)
1.2․ Ենթակա և հաշվետու է

Բաժնի գլխավոր մասնագետը անմիջական ենթակա և հաշվետու է Բաժնի պետին։

1.3․ Փոխարինող պաշտոնի կամ պաշտոնների անվանումները

Բաժնի գլխավոր մասնագետի բացակայության դեպքում նրան փոխարինում է Բաժնի գլխավոր մասնագներից մեկը կամ Բաժնի ավագ մասնագետներից մեկը։

1.5․ Աշխատավայրը

2.Պաշտոնի բնութագիրը

2.1․ Աշխատանքի բնույթը, իրավունքները, պարտականությունները

1. իրականացնում է Էլեկտրաէներգետիկայի ոլորտում սպառողների սպասարկման որակի,  բաշխման ցանցի էլեկտրակայանքների հուսալիության փաստացի ցուցանիշների, առևտրային հաշվառքի սարքերի խախտման դեպքում կատարված վերահաշվարկների և հաշվարկված տույժերի վերաբերյալ տեղեկատվությունների վերլուծություն, ամփոփում և արդյունքների հրապարակում (հանձնաժողովի համապատասխան որոշում և հանձնաժողովի աշխատանքային ծրագիր)․
2. իրականացնում է էներգետիկայի բնագավառի կարգավորող ընկերությունների կողմից սպառողների սպասարկման որակի ցուցանիշների մոնիթորինգ․
3. իրականացնում է Բաժնի գործառույթներից բխող իրավական ակտերի նախագծերի մշակումը, վարչական վարույթների իրականացման և ընդունված ակտերի կատարման ապահովումը, այլ փաստաթղթերի նախապատրաստումը և աշխատանքների կատարումը։

Իրավունքները՝
· Հանձնաժողովի իրավական ակտերով սահմանված ձևաչափով և ժամկետներում ստանալ  անհրաժեշտ տեղեկատվություններ (հաշվետվություններ) և նյութեր իր առջև դրված գործառույթների և խնդիրների իրականացման համար․
· նախապատրաստել Բաժնի առջև դրված գործառույթներից և խնդիրներից բխող իրավական ակտերի նախագծեր, առաջարկություններ, տեղեկանքներ, եզրակացություններ, զեկուցագրեր և այլ փաստաթղթեր, մշակել դրանց վերաբերյալ մեթոդական պարզաբանումներ և ուղեցույցեր․
· մասնակցել Բաժնի աշխատանքային ծրագրերի մշակմանը, 

· Բաժնի պետին, ըստ անհրաժեշտության, ներկայացնել առաջարկություններ՝ Բաժնի աշխատանքներին մասնագետներ, փորձագետներ և գիտական հաստատությունների ներկայացուցիչներ ներգրավելու, ինչպես նաև աշխատանքային խմբեր կազմավորելու համար․
· Բաժնի պետին, ըստ անհրաժեշտության, ներկայացնել զեկույցներ՝ համապատասխան մարմիններում իր կողմից սպասարկվող ոլորտին առնչվող, ինչպես նաև պաշտոնատար անձանց կողմից կատարվող աշխատանքների վիճակի մասին:
Պարտականությունները՝
· իրականացնել  կարգավորվող անձանց տարածքում կազմակերպվող մոնիթորիգի աշխատանքները (նախօրոք իրազեկելով մոնիթորինգի մասին), կատարել վերլուծություններ և ներկայացնել հաշվետվություններ.
· մասնակցել կարգավորվող անձանց միջև առաջացած տարաձայնությունների, սպառողների հարցադրումների և բողոքների քննարկումներին, ներկայացնել պարզաբանումներ և առաջարկություններ. 

· իրականացնել լիցենզիաների, թույլտվությունների հայտ ներկայացրած անձանց փաստաթղթերում բերված տեխնիկական տեղեկատվության և տվյալների վերլուծություն, ներկայացնել եզրակացություններ. 

· իրականացնել կարգավորվող անձանց կողմից ներկայացրած տեխնիկական հաշվետվությունների և տեղեկատվությունների վերլուծություն, ներկայացնել առաջարկություններ. 

· ներկայացնել պարզաբանումներ և առաջարկություններ Կարգավորվող անձանց և սպառողների հետ կազմակերպվող քննարկումներին բարձրացված հարցադրումների և բողոքների վերաբերյալ. 
· նախապատրաստել Բաժնի գործառույթներից բխող առաջարկություններ, տեղեկանքներ, հաշվետվություններ, զեկույցներ և այլ գրություններ։


3.Պաշտոնին ներկայացվող պահանջները

3.1. Կրթությունը,որակավորման աստիճանը
1
Ուղղություն

Ճարտարագիտություն, արդյունաբերություն և շինարարություն

2
Ոլորտ

Ճարտարագիտություն

3
Ենթաոլորտ

Էներգետիկա և էլեկտրատեխնիկա

4
Մասնագիտություն

Էներգետիկա

3.2. Մասնագիտական գիտելիքները
Ունի գործառույթների իրականացման համար անհրաժեշտ գիտելիքներ

3.3. Աշխատանքային ստաժը, աշխատանքի բնագավառում փորձը

Հանրային ծառայության առնվազն երկու տարվա ստաժ կամ երեք տարվա մասնագիտական աշխատանքային ստաժ կամ  ճարտարագիտության բնագավառում ճարտարագետ-էներգագետի երեք տարվա աշխատանքային ստաժ։
3.4․ Անհրաժեշտ կոմպետենցիաներ

Ընդհանրական կոմպետենցիաներ՝

1. Ծրագրի մշակում
2. Խնդրի լուծում

3. Հաշվետվությունների մշակում 

4. Տեղեկատվության հավաքագրում, վերլուծություն
5. Բարեվարքություն
Ընտրանքային կոմպետենցիաներ՝
1. Բանակցությունների վարում
2. Ծառայությունների մատուցում
3. Բողոքների բավարարում
4. Ժամանակի կառավարում
5. Ելույթների նախապատրաստում և կազմակերպում
6. Փաստաթղթերի նախապատրաստում։


4.Կազմակերպական շրջանակ

4.1․ Աշխատանքի կազմակերպման և ղեկավարման պատասխանատվությունը

Պատասխանատու է կառուցվածքային ստորաբաժանման աշխատանքների բնույթով պայմանավորված մասնագիտական գործունեության անմիջական արդյունքի համար։
4.2․ Որոշումներ կայացնելու լիազորությունները

Կայացնում է որոշումներ աշխատանքների իրականացման բնույթով պայմանավորված մասնագիտական եզրակացությունների տրամադրման և դիմումների քննարկման արդյունքում որոշումների նախապատրաստման և ՀՀ օրենսդրությամբ նախատեսված դեպքերում որոշումների կայացման շրջանակներում:
4.3 Գործունեության ազդեցությունը

Ունի տվյալ մարմնի նպատակների և խնդիրների իրականացման արդյունքների ապահովման մասնագիտական գործունեության որոշակի ոլորտին վերաբերող համապետական ազդեցություն:
4.4 Շփումները և ներկայացուցչությունը

Իր իրավասությունների շրջանակներում շփվում և որպես ներկայացուցիչ հանդես է գալիս տվյալ մարմնի և այլ պետական մարմինների ներկայացուցիչների հետ, ինչպես նաև մասնակցում է տարբեր մարմինների ներկայացուցիչներից ձևավորված աշխատանքային խմբերի աշխատանքներին, միջազգային կազմակերպությունների ներկայացուցիչների հետ հանդիպումներին:
4.5 Խնդիրների բարդությունը և դրանց լուծումը

Իր լիազորությունների շրջանակներում բացահայտում է մասնագիտական խնդիրներ և այդ խնդիրներին տալիս է մասնագիտական լուծումներ և մասնակցում համապատասխան մարմնի և կառուցվածքային ստորաբաժանման առջև դրված խնդիրների լուծմանը:




